
Transcription du poeme

TexteJe m’abuse se je n’y remedie

Car plus avant a mon mal j’estudie

Et moins je puis rien aprendre ou scavoir
A bien congnoistre celle qui recepvoir
Faict a mon cueur si griefve maladie.

Sa volunté est couverte & tandie

De doulx parler soubz audace hardie

Je ne scauroys son faict appercevoir

Je m’abuse.

J'ay la teste d’y penser estourdie

Et suis fourré en ceste grant folye

Si tresavant que ne me puis ravoir
Tousjours poursuis cuidant bien en avoir
Comme ces folz qui soufflent I'arquemye.
Je m’abuse.

